
5-6.  İDMAN QLOBALLAŞMA AMİLİ KİMİ.

İDMAN VƏ DÖVLƏTÇİLİK
– Mən istəyirəm ki, Azərbaycanın, müs​təqil dövlətimizin bayrağı həmişə qaldırılsın. Mən istəyirəm ki, bizim dövlət himnimiz həmişə səsləndi​ril​sin. Əminəm ki, həmişə də belə olacaqdır! 

İlham ƏLİYEV
XXI əsr qloballaşma əsridir. Və kim bu prosesin əsas tenden​si​ya​la​rını vaxtında dərk edərək öz milli dövlətçilik maraqlarını qlo​bal​laş​ma​nın tələbləri ilə ahəngdar surətdə əlaqələndirə bilsə gələ​cək də onundur. İqtisadi inteqrasiya prosesi və mədəniy​yət​lə​rin dialoqu ilə yanaşı idman da qloballaşmanın həyata keçməsi, bü​tün xalqların «eyni dildə» danışa bil​mə​si üçün mühüm istiqa​mət​lərdən biridir. 

Heydər Əliyev hakimiyyətə qayıtdıqdan sonra Azərbaycanda dövlət quru​cu​luğu, ictimai-siyasi sabitliyin təmin edilməsi, iqtisadi inkişaf, beynəl​xalq əlaqələrin gücləndirilməsi isti​qamətində da​vam​lı bir proses baş​lan​dı. Təbii ki, dövlətçiliyin möh​kəmlən​di​ril​mə​​sinə, Azərbaycanın beynəlxalq siyasi, iqtisadi və humanitar pro​​​ses​lərə qatılmasına, neft strategiyasının işlənib hazırlanmasına, mil​li ideolo​giyanın formalaşmasına böyük önəm verən Prezident H.Əli​yev hakimiyyətə qayıtdığı ilk illərdə ictimai həyatın nisbətən arxa planda qalan və nisbətən ikinci dərəcəli görünən sahələrinə də eyni dərəcədə diqqət verə bilməzdi. Nəticədə 90-cı illərin birinci ya​rı​sında Azərbaycanda idman başqa sahələrə nisbətən hələ də geri qa​lırdı. Ancaq 1997-ci ildə İlham Əliyev Milli Olimpiya Komi​tə​si​nə sədr təyin olun​​duqdan sonra ölkəmizdə idman da böyük vüsət​lə inkişaf etməyə başladı. Və idmanın nəinki sadəcə fiziki sağlam​lıq və ya istirahət vasitəsi kimi, həm də beynəlxalq münasi​bətlərin mühüm amillərindən biri kimi böyük əhə​miy​​yəti də bu vaxtdan sonra özünü daha aydın biruzə verdi.

Lakin İlham Əliyevin Azərbaycanda idmanın inkişafına, mil​li olim​piya hərəkatına böyük önəm verməsi və bu sahəyə rəhbərliyi öz üzərinə götür​məsi heç də bəzilərinin düşündüyü kimi sadəcə ola​raq onun gəncliyindən irə​li gəlmir. İdmana xüsusi münasibət ilk növbədə beynəlxalq münasibətlər sahəsində mütəxəssis olan İl​ham Əliyevin bir siyasi lider kimi forma​laş​masında ənənəvi üsul​lar​la yanaşı müasir humanitar təfəkkürün xü​su​​siy​yət​lərini də nəzə​rə almasından, dövlətçiliyə kompleks münasibətdən və bey​nəl​xalq əlaqələrin bütün imkanlarından və aspektlərindən maksimum bəh​rə​lənmək istəyindən doğur. Çıxışlarından birində İlham Əliyev bu məsə​ləyə öz münasibətini belə bildirir: «Müasir dünyada idmançıların olimpiya oyunlarındakı nəticələri, olimpiya hərəkatında fəal iştrakı hər-hansı ölkənin təkcə idman sahəsindəki gücü kimi qəbul olunmur, eyni zamanda həmin dövlətin dünya birliyində yeri, mədəni inkişaf səviyyəsi kimi də qiymətləndirilir. Bu göstərici ölkənin beynəlxalq nüfuzuna təsir göstərir, onun tanınmasında rol oynayır». 

Dövlətçiliyin əsas şərtlərindən biri insanlarda milli özünü​dərk sə​viy​yəsi yüksək olmalıdır. Lakin özünüdərk məqamı hələ yetişməmiş olsa be​lə, milli iftixar hissinin, dövlətçilik duyğusunun forma​laşması, öz döv​lə​tinin uğur​larına görə sevinmək və qürrə​lən​mək qabiliyyəti bu məqamın yaxınlaşmasına xidmət edir. İnsanları çətin idrak yollarından keçirə​nədək vətən sevgisini, milli iftixar hissini birbaşa onların qəlbinə hop​turmağın öz yolları var. Hər bir vətəndaşın hələ uşaqlıqdan dövlət rəmz​lərinə hörmət, öz dövləti​nin, xalqının, millə​ti​nin və ya onu təmsil edən hər hansı bir quru​mun nailiyyətlərinə görə qürur hissi keçirmək ru​hunda tərbiyə olun​ması vətəndaş yetişdirilməsinin mü​hüm şərtləridir. 

Dövlətlər arasında həm siyasi müstəvidə, həm iqtisadiyyatda, həm də milli mədəniyyət sahəsində virtual bir yarış keçirilmək​də​dir. Bu yarışın şərtləri və konturları aşkarlanmadığından burada qaliblər elan olunmur. Bir növ qeyri-aşkarlıq şəraitində, uzun bir müddət ərzində və siyasi donla pərdələnmiş halda həyata keçən bu proseslər çox vaxt onların işti​rak​çıları üçün də aydın deyil. Yalnız bu strateji proses​lərin yönümünü müəyyən edən və milli maraq​la​rın toqquşduğu virtual səhnədə incə manevrlər edən şəxslər, ilk növbədə dövlət başçıları bu uğurları və məğlubiyyətləri bilavasitə duyur və onların sevincini və kədərini yaşayır. Millət belə mürək​kəb və dumanlı prosesləri ancaq statistik yekunların və əyani nəti​cə​lərin müqayisəsi sayəsində az-çox qavraya bilir... Bu qav​ra​yış​ların his​siyyata çevrilməsi və emosional yaşantısı isə heç də hamıya müyəssər olmur. 

İdmanda kiçik miqyaslı bir təlim məşq prosesinin uğurlu təş​ki​li qısa bir zamanda böyük nəticələr verə bilir və bir komandanın, hət​ta bir şəxsin əzmkarlığı dövlətçilik duyğusunun yüksək konsen​tra​siyası ilə mü​şa​yiət olunur. İdman yarışlarında qələbə çalarkən ko​mandanın yox, dövlətin bayrağı qaldırılır və onun himni eşi​di​lir. İdman təkcə bilavasitə idman​çıla​rın deyil, minlərlə, milyonlarla insanların – azarkeşlərin xüsusi diq​qət mərkə​zindədir. Burada irqi və ya etnik-milli ayrıseçkilik yoxdur və hamı üçün bərabər imkan​lar yaradılmış olur. Əgər kiminsə fiziki və ya intellektual kamillik də​rəcəsi yüksəkdirsə, əgər kimsə mətin iradə nümayiş etdirməklə yük​sək göstəricilər əldə edə bilibsə, o hansı ölkədən olma​sından asılı olmayaraq, ümumiyyətlə bəşər övladının nəyə qadir olduğunu nümayiş etdirməklə bütün insanların rəğbətini qazanmış olur. Bu​ra​da hər kəsin öz ölkəsindən olan idmançıya və onun çıxışlarına id​ma​nın həmin nö​vünə olan maraqla, vətən təəssübü və milli qü​rur hissi bütün hissiyyatı səfərbər edən azarkeşlik missiyası ilə çul​ğa​laşır. Nəticədə məhz öz milli komandasına, öz həmvətəni olan id​mançıya, onun nailiyyətlərinə olan xüsusi münasibətlə yanaşı, ümu​​miyyətlə idmanın həmin növündə bəşər övladının qazandığı uğurlara görə sevinc hissi də keçirilir. Bütün öl​kələrdən olan azar​keş​lərin qələbə çalan idmançıya və ya komandaya rəğbəti onun təm​sil etdiyi ölkəyə və millətə də müəyyən münasibət forma​laş​dı​rır. Təsəvvür etmək çətin deyil ki, Sidneydə Namiq Abdul​la​ye​vin qə​​lə​bəsi, onun nümayiş etdirdiyi böyük ustalıq bütün güləş hə​vəs​kar​larının sevincinə səbəb olmaqla bərabər, diqqəti həm də onun təm​sil etdiyi ölkəyə, onun şərəfinə səslənən Azərbaycan himninə və bu münasibətlə ucaldılan Azərbaycan bayra​ğına yönəldir. Burada bir azərbaycanlının keçirdiyi qürur hissi, əlbəttə, bir ingilisin və ya yaponun keçirdiyi hissdən fərqlidir. Lakin burada hət​ta həsəd hissi də Azərbay​canın xeyrinədir. Əsas məsələ onun tanınması və məhz qə​ləbəyə görə, qüdrətli bir nümayəndəsinin hesabına tanınmasıdır. Sid​ney bu istiqamətdə irəliyə doğru böyük bir addım oldu. Zem​fi​ra Meftəhəddinova və Namiq Abdullayevin qazandığı qızılların ef​fek​tini yüz dəfə, min dəfə ağır olan qızıl külçəsi yarada bilməzdi.

Keçmiş SSRİ imperiyası Qərb dünyasında ideoloji düşmən ki​mi qiy​mətləndirilsə də, ötən əsrin 50-ci illərindən başlayaraq bu öl​kənin idman yarışlarnıda böyük uğurlar qazanması bütövlükdə sosializm sisteminə münasibətin xeyli dəyişməsi və SSRİ-nin bey​nəl​xalq miqyasda nüfuzunun artmasında mühüm amillərdən biri idi. Əlbəttə, SSRİ üçün ilk özünütəsdiq məqamı II dünya müha​ri​bə​sində alman faşizmi üzərindəki qələbə oldu. Lakin onun özünü sadəcə bir güc mərkəzi, hərbi makina kimi deyil, həm də incə​sə​nə​tin, idmanın böyük vüsət aldığı bir ölkə kimi göstərə bilməsi hu​ma​nitar müstəvidə də özünütəsdiq imkanı yaratdı. Sovetlər İttifaqı id​manın bir çox sahələrində, o cümlədən Olimpiya oyunlarında mi​silsiz qələbələr qa​zandı. Bu naliyyət SSRİ-nin beynəlxalq icti​maiy​yətin gözündə daha yalnız qara rəngdə deyil, həm də mavi, çəh​rayi rənglərdə işıqlı obrazının yaran​masına kömək etdi.

İdman Azərbaycan haqqında düşmənlərimiz tərəfindən bey​nəl​xalq icti​maiyyətdə yaradılmış yanlış təsəvvürün dəyişdi​ril​mə​sin​də də önəmli rol oynayır. Azərbaycanın zəngin təbii sərvətlərə, neft ya​taqlarına malik olma​sına baxmayaraq, antihumanist mövqe tu​tan, yazıq erməniləri blokadada sax​layan, mürtəce bir ölkə kimi qə​lə​mə verilməsi cəhdlərinin alt-üst edil​mə​sində və onun dünyaya hu​manitar yönümlü inkişaf kursu seçmiş bir ölkə kimi təqdim olun​masında da idmanın böyük imkanları vardır.

Bəzən hərbi güclə həyata keçirilməsi mümkün olmayan və ya pis qar​şılanan, hətta siyasi müstəvidə böyük əngəllərlə üzləşən çə​tin məsələlərin həlli xalqların, millətlərin humanitar müstəvidəki ün​siy​yə​tində, beynəlxalq ictimaiyyətin münasibətinin dəyişdiril​mə​si ilə öz həllini daha tez tapır. Əsas məsələ ictimai amillərdən, hu​ma​nitar vasitələrdən bəzi qüvvələrin bizə təlqin etmək istədiyi ki​mi, Ermənistanla münasibətdə deyil, beynəlxalq miqyasda istifadə et​məkdən, tanın​mış ölkələr və onların ictimaiyyəti ilə daha sıx əla​qə​lər qurmaq, huma​nitar yönümlü siyasət aparmaq, daha geniş iq​ti​sadi əlaqələrə girmək və xalq diplomatiyasından məhz bu böyük məkanda daha məharətlə istifadə etməkdən ibarət olmalıdır. 

İncəsənət və idman başqa sahələrə, məsələn, elmə nisbətən da​ha çevik olduğundan bu sahələrdə əlaqələr qurulması və milli özü​nütəstiqə nail olmaq üçün addımlar atılması da operativ ol​ma​lı​dır. Təsadüfi deyildir ki, möh​tərəm prezidentimiz Heydər Əliyev Azərbaycanın Rusiya ilə qırılmış əlaqə​lərini bərpa etmək üçün sənət xadimləri ilə əlaqələrə xüsusi fikir verir. Çünki yeri gələndə incəsənət də siyasətin daşıyıcısına çevrilir. Son kino festivallarında Moskvada və Uralda kinorejissor Vaqif Mustafayevin Heydər Əliyevə həsr etdiyi filmlərin qələbəsi həm də siyasi qələbələr idi. Söh​bət təkcə Vaqif Mustafayevin bir rejissor kimi başqa ölkə təm​sil​​çi​lərindən üstün olmasından yox, həm də Heydər Əliyevin M.S.Qor​baçova nis​bə​tən üstünlüyündən gedir. Belə hadisələr ic​ti​mai fikrə təkcə aşkar şəkildə deyil, həm də şüuraltı səviyyədə təsir edir. İctimaiyyətin mövqeyi ona görə önəmlidir ki, demok​ra​tik öl​kə​lərdə siyasi liderlər öz şəxsi simpatiyalarını deyil, geniş ic​ti​maiy​yə​tin simpatiyalarını bir amil kimi nəzərə almaq məcbu​riy​yə​tin​də​dir​lər. İdman da məhz ictimai şüura və hətta ictimai psixologiyaya tə​sir etmək baxımından önəmlidir.

Türkiyə ilə İtaliya və Yunanıstan arasında sıcaq münasibət​lər olmadığı dövrlərdə həmin ölkələrin ictimaiyyəti Türkiyəyə məhz bir futbol ölkəsi olaraq yaxınlıq göstərməyə başladı. Tür​ki​yə​dən iş axtarmaq üçün, ucuz işçi qüvvəsi olaraq Avropaya gedən min​lərlə adamın yaratdığı xoşa​gəl​​məz obraz Fateh Terimin, Ha​kan Şükürün, «Qalatasaray» klubunun timsalında öz simasını də​yiş​məyə başladı. Futbol üzrə axırıncı dünya çempionatın​dan sonra isə uzaq Seulda məhz Avropanı yüksək səviyyədə təmsil etdiyinə görə Şenol Günəş, Hasan Şaş, İlhan Mansız və sairin timsa​lında türk​lərə yaranan simpatiya milyonlarla Avropa azarkeşlərinin türk​​lər haqqındakı «istilaçı», «vəhşi» təsəvvürlərinin dəyişməsində rol oyna​dı. Ola bilsin ki, bu hadisə bundan sonra Avropa ölkə​lə​rin​də «erməni soy​qırımı» əhvalatının parlamentlərə çıxa​rıl​masının da qarşısını ala biləcək dərəcədə önəmli amilə çevril​mişdir. Bu gün​lərdə İspaniyada iki yerli futbol klubu arasındakı görüş ANS-də canlı yayımla verilirdi. Və bütün stadion «Nihad!» deyə qış​qı​rır​kən, heç ola bilməzdi ki, bunun İspa​niyada türklərə olan ənə​nə​vi münasibətə təsiri olmasın. 

Təsadüfi deyildir ki, futbol üzrə növbəti Avropa çempio​na​tı​nın İstan​bulda və Afinada birgə təşkilati iş şəraitində keçirilməsi ide​​yası bütün Avropada, o cümlədən, UEFA-da bu hadisənin Tür​kiyə və Yuna​nıstan arasındakı ənənəvi soyuq münasibətə gös​tə​rə biləcəyi müsbət təsir prizmasından da nəzərdən keçirilir. 

Futbol idman növləri içərisində həqiqətən ən böyük təsir gü​cü​nə ma​lik​dir. Lakin təəssüf ki, bizim ölkədə idmanın bu populyar sahəsinə milli dövlətçilik duyğuları ilə yanaşılmadığından, milli heysiyyatla yüksək təş​ki​lati işin vəhdəti təmin edilmədiyindən bu​rada hələ heç bir uğur əldə etmək mümkün olmamışdır. Biz ümid edi​rik ki, yaxın gələcəkdə Azərbaycan futbolu inkişaf edəcək və onun böyük imkanlarından Azərbaycanın milli maraqları üçün is​ti​fadə etmək mümkün olacaqdır. 

İlham Əliyev təkcə MOK-un sədri deyil. Əgər belə olsaydı, ölkəmizdə idmanın indiki inkişaf sürətini təmin etmək, yəqin ki, mümkün olmazdı. Çünki təkcə idmanın öz dairəsində əldə edilmiş uğurlarla qazanılan nüfuz idmana marağın artmasını və onun yüksək templi inkişafını təmin etmək üçün kifayət edə bilməz. İlham Əliyevin Azərbaycanda iqtisadiyyatın inki​şafında, onun bey​​nəl​xalq iqtisadi proseslərə daha fəal surətdə qatıl​​ma​sında, bey​nəl​xalq siyasi təş​kilatlarda uğurla təmsil olunmasında, əsası Hey​dər Əliyev tərəfindən qoyu​lmuş neft strategiyasının ardıcıl surətdə hə​ya​ta keçirilməsində fəal iştirakı, Avropa Şurasında Azərbaycan nüma​yəndə heyətinin rəhbəri kimi uğurlu çıxışları ona böyük nü​fuz qazan​dır​mışdır. Və məhz nüfuz və təşkilatçılıq qabiliyyəti öl​​kəmizdə onun rəhbər​li​yi ilə həyata keçirilən olimpiya hərə​ka​tı​nın və bütövlükdə idmanın da diq​qət mərkəzinə çəkil​mə​si​nə imkan yaradır. 

Siyasətdə qazanılan uğurların nəticəsi özünü bəzən xeyli gec biruzə verir. İqtisadiyyatdakı uğurlar da çox qısa müddətə əldə olu​na bilməz. Bu​nun​la belə, onun konkret nəticələri siyasətə nis​bə​tən daha əyanidir. Lakin bu sahədə qurulan münasibətlər böyük döv​lətlərin maraqları ilə sıx surətdə bağlıdır və onlara qarşı da​yan​maq​la beynəlxalq miqyasda uğur əldə etmək mümkün deyil. Siya​sət​də ölkənin maraqları, milli mənafe bilavasitə deyil, bilavasitə, baş​qa maraqlar kontekstində nəzərə alınır. Burada ehtiraslar və ca​ri qərarlar yox, intellekt və uzaqgörənlik əsasdır. Milli hissiy​ya​tın toparlanması və real gücə çevrilməsi yolu mürəkkəb labi​rint​lər​dən keçir. Nə siyasətdə, nə də iqtisadiyyatda kiçik ölkələr böyük döv​lətlərin qarşı​sı​na çıxaraq mənəm​lik edə bilməz. Burada milli his​sin, milli dövlətçilik duy​ğularının pafoslu ifadəsi və aşkar təza​hü​rü üçün meydan yoxdur. Və yaxşı ki, belə bir meydan yoxdur və bö​yük dövlətlərin dolayısı təzyiqləri aşkar qarşıdurma şəraitində üzə çıxmır. Bu qarşıdurmanın əsas forması olan müharibə indi hamı tərəfindən pislənir və bütün mübahisəli məsələ​lərin stol arxa​sında, müzakirələr vasitəsilə həll olunması məsləhət bili​nir. Lakin bir meydan var ki, burada kiçik və ya böyük olmasından asılı ol​ma​​yaraq, iqtisadi gücdən və ya siyasi nüfuzdan asılı olmayaraq hər bir ölkə öz milli varlığını ayrı-ayrı şəxslərin və ya komanda​la​rın timsalında nümayiş etdirir və aşkar qarşıdurma şəraitində kim​sə məğlub olur, kimsə qalib gəlir. Milli his​siyyatın təzahürü və inkişafı üçün bundan qısa yol və bundan vasitəsiz vasitə yoxdur. Xüsusən gəncliyin milli ruhda tərbiyə olunmasında və onlarda mil​li iftixar hissinin formalaşdırılmasında idman ən təsirli vasitə​lərdən biridir. Lakin heç şübhəsiz, yeganə vasitə deyildir. Bu məsələdə əsas ağırlıq, əlbəttə, təhsil sisteminin üzərinə dü​şür. Uzun illər bo​yu milli şüurun məqsədyönlü surətdə inkişaf etdiril​mə​si təhsilin əsas vəzifələrindən biridir. Lakin bu məsələdə ədəbiyyat, incə​sə​nət və kütləvi in​for​masiya vasitələrinin də rolu az deyildir. Bütün bun​larla yanaşı, idman da milli şüura fəal təsir imkanına malikdir. Düzdür, burada intellektdən daha çox duyğular rol oy​na​yır. Lakin duyğu​ların tərbi​yəsi intellektual tərbiyədən heç də az əhə​miyyətli deyil. Əslində bu iki amil biri-birini tamamlamalıdır.  Ne​cə ki, insanların fiziki sağlamlığı ilə mə​nə​vi kamilliyi vəhdətdə gö​türülür, eləcə də milli ruhun tərbiyəsinin daxili tamlığa malik olmalıdır. Bu​ra​da fiziki tərbiyə, intellektual in​kişaf, bədii yaradı​cı​lığın və bədii duyumun inkişafı vahid milli kontekstdə, kompleks halda həyata keçirilməlidir. Təsadüfi deyildir ki, Azərbaycanda milli olimpiya hərəkatı idmanı mədəniyyətimizin digər sahə​ləri ilə əla​qələndirməyə çalışır. Bu, MOK-un 10 illik yubiley mərasi​min​də onun prezidenti İlham Əliyevin dediklərindən də aydın olur: «Milli Olimpiya Komitəsi həmişə mədəniyyətimizi, incəsənətimizi təbliğ etməyə çalışmışdır. Biz hələ 1997-ci ildə Beynəlxalq Olimpiya Ko​mi​təsinin «Olimpiya oyunları uşaqların gözü ilə», sonra «Olim​pi​ya, incəsənət, idman – 2002» beynəlxalq müsabiqələrinə qoşul​muş​duq». Azərbaycanda idman oyunlarının keçirilməsi tarixən həmişə bir bayram kimi qeyd edilmiş və yarışlar zamanı müxtəlif musiqi nöm​rələri ifa olunmuşdur. «Azərbaycan – İRS» jurnalının baş re​dak​toru Mehriban Əliyeva yazır: «Yarışların, de​mək olar ki, hamısı mu​siqi sədaları ilə müşayiət olunurdu. Hətta şahmat oyunu zamanı ud alətində incə musiqi ifa edilirdi. Zorxanalarda güləş zamanı səs​lə​nən ənənəvi musiqidən başqa pəhləvanların şücaətindən bəhs edən mah​nılar da ifa olunurdu».
 Bu və ya digər konkret idman növünə həsr olunmuş musiqi havaları xalq yara​dı​cılığının dəyərli nü​mu​nə​lə​ri kimi bu gün də ifa olunmaqdadır. Məşhur «cəngi» Azər​bay​canda ənənəvi idman növü olan güləşin bir növ himninə çevrilmiş, fiziki güc və qüdrətin ahəng və ritmlə vəhdətinin timsalı olmuşdur.

Azərbaycan Milli Olimpiya Komitəsinin 10 illiyi münasibəti ilə keçi​rilən təntənəli mərasimdə Prezident Heydər Əliyev məşhur «sağlam bə​dən​də sağlam ruh olar» kəlamını bir daha xatırlatdı və ölkəmizdə idmanın inkişafı ilə bağlı belə bir məqamı da vurğuladı ki, beynəlxalq miqyasa çı​xan böyük idmanla yanaşı kütləvi idma​nın – bədən tərbiyəsinin əhəmiyyəti də qeyd olunmalıdır. Heydər Əliyev dedi: «Bəli, sağlam ruhun olması üçün, in​sanların daim sağ​lam olması üçün, millətimizin həyatın bütün sahələrində sağlam ol​ması üçün və bizim ordumuzda sağlam gənclərin olması üçün mən idmanı, bədən tərbiyəsini böyük vasitə hesab edirəm». Gö​rün​düyü kimi, idmanın inkişafı və kütləviləşməsi həm də ordu qu​ru​culuğunun mühüm şərtlərindən biri kimi dəyərləndirilir. İdman​çı olmaq arzusundan asılı olmayaraq, bütün uşaqların və gənclərin bədən tərbiyəsi ilə məşğul olması fiziki sağlamlığın əsas amillə​rin​dən biri olduğu üçün bütün təhsil müəssisələrində onun icbari fənn kimi tədris edilməsi məsə​ləsi də ön plana çəkildi. Prezident Heydər Əliyevin bir qədər əvvəl Gəncədə Olimpiya İdman Kompleksinin açılış mərasimindəki çıxışında da məhz kütləvi idma​na, bədən tərbiyəsinə böyük önəm verilmişdir: «Bizim məqsədimiz bütün Azər​baycan xalqının sağlamlığını – həm fiziki, həm də mənəvi, əqli sağ​lam​lığını təmin etməkdir... Biz çalışırıq ki, gənclərimiz üçün, on​la​rın sağlamlığını təmin etmək üçün müxtəlif idman kompleksləri ya​ran​sın. Bədən tərbiyəsi ilə kütləvi məşğul olmaq üçün imkanlar ya​ran​sın». Beləliklə, idmanın inkişafı, bir tərəfdən, Azərbaycanın bey​nəlxalq miqyasda daha yaxşı tanınmasına, böyük idman qələ​bə​lərinin əldə edilməsinə və bununla da milli-siyasi qürur hissinin inkişafına xidmət edirsə, digər tərəfdən idmanla məşğul olmağa hə​vəsi artırır, geniş küt​lələrin bədən tərbiyəsini, fiziki sağlamlığını ön plana çəkir, idmanın kütləviliyini stimullaşdırır. Bu sahəyə döv​lət qayğısının artması və MOK kimi mühüm bir ictimai təşkilatın fəa​liyyətinin böyük vüsət alması da məhz bu amillərlə bağlıdır. İl​ham Əliyevin MOK-un 10 illik yubileyinə həsr olunmuş məra​sim​də dediyi kimi, «bizə sağlam gənclər, sağlam millət, sağlam xalq lazımdır. İdmana vəsait qoyulması millətin gələcəyinə sərmayə qo​yul​ması deməkdir». Məhz dövlət maraqları ilə və bütövlükdə xal​qın gələcəyi ilə bağlı olmasındandır ki, idmanın inkişafı üçün mad​di-texniki bazanın da yaradılması ön plana çəkilmişdir. Bakıda, Naxçıvanda, Gəncədə Olimpiya İdman Komplekslərinin tikilməsi və əhalinin is​​ti​fadəsinə verilməsi ölkəmizdə bu sahənin daha bö​yük inkişaf potensialı əldə etməsinə imkan yaradır və bununla gə​lə​cəkdə qazanılacaq daha böyük id​man nailiyyətlərinin təməli qo​yul​muş olur. Şəkidə, Lən​kəranda, Bərdədə də müasir tipli olim​pi​ya komplekslərinin inşası artıq başa çatmış və ölkəmizin başqa böl​gələrində də bu məqsədlə tikinti işlərinə başlanıl​mışdır. Bütün bun​lar Azərbaycanın yaxın gələcəkdə beynəlxalq idman ya​rış​la​rın​da daha böyük uğurlar qazanacağından və bir sıra beynəlxalq id​man tədbirlərinin Azərbaycanda keçirilməsi üçün əlverişli şərait ya​ra​dıldığından xəbər verir. Boks, voleybol, şahmat, güləş və s. id​man növləri üzrə Bakıda keçirilən beynəlxalq idman yarışları Ba​kı​nın Av​ropanın idman mərkəzlərindən birinə çevrilməsi istiqa​mə​tin​də atılan ilk böyük addımlardır.

İdman həm də millətin genetik potensial imkanlarını üzə çı​xar​maq baxımından əhəmiyyətlidir. Belə ki, məşq üçün şərait, mad​di-texniki baza bütün varlı ölkələrdə yaradıla bilər. Amma ey​ni şəraitdə məşq etməklə daha yüksək göstəricilər qazanmaq üçün unikal təbii genetik potensialın olması da vacibdir. Bu, orqanizmin həm fiziki, həm intellektual, həm də mənəvi-psixoloji resurslarının üzə çıxması deməkdir. Həm məşq pro​seslərində, həm də idman yarışlarının özündə əzm və iradə nümayiş etdi​rilməsi böyük gene​tik imkan tələb edir. Millətin potensialı ədə​biyyatda, incəsənətdə və idman yarışlarında bəzən daha tez üzə çıxır. Elmdə, iqti​sa​diy​yat​da daha çox təşkilati iş tələb olunduğundan və burada səmərəli mü​hit yaradılması qat-qat çətin olduğundan fərdi genetik poten​sial asan​lıqla üzə çıxa bilmir. İdmanda isə hər şey daha sadədir. Müəyyən zəruri şərait yaradıldıqda potensial imkan tez gerçək​lə​şir. Məsələn, şahmat yarışlarında artıq neçə illərdir ki, Azər​bay​canın gənc şahmatçıları dünyada birinci yer tuta bilirlər. Kiçik bir öl​kə​nin həm əhali baxı​mından, həm də iqtisadi və elmi-texniki in​ki​şaf səviyyəsi baxımından qat-qat böyük olan ölkələrdən, həm Çin və Hindistandan, həm də ABŞ və Yapo​niyadan daha yüksək nə​ti​cələr göstərmək ancaq fərdi-genetik intellektual potensialla izah oluna bilər. Lakin elə ki, ictimai təşkilatlanmanın rolu üzə çı​xır, onda bu nəticələri göstərməsi mümkün olmur. Azərbaycan şah​​mat​çılarının müxtəlif yaş qruplarında uşaqlar və gənclər ara​sın​da dəfələrlə çempion olmalarına baxmayaraq, yaşlılar arasında belə mütləq nəticə əldə etmək hələ mümkün olmayıb. Bunun üçün yüksək səviyyəli məşqçilərin cəlb olunması, gənc şahmatçılarımızın beynəlxalq yarış​larda iştirakının təmin olunması, Bakının bey​nəl​xalq şahmat mərkəz​lərindən birinə çevrilməsi, yəni burada tez-tez ta​nın​mış şahmatçıların iştirakı ilə beynəlxalq turnirlər və rəsmi ya​rış​lar keçirilməsi tələb olunur. Yaxın vaxtlaradək məhz bu şə​rait​siz​lik və təşkilati işlərdəki çatışmazlıqlar üzündən gənc şahmat​çı​la​rı​mızın, xüsusən qızlarımızın qazandığı böyük uğurların davam et​di​rilməsi mümkün olmurdu. Son illərdə bu sahədə də böyük işlər gö​rülmüşdür və gənclərimiz artıq yaşlı şahmatçıların yarışlarında da böyük uğurlar qazanırlar.

Beləliklə, idman həm məqsəd, həm də vasitədir. Dövlət idma​nın inkişafına qayğı göstərir, idman da öz növbəsində dövlətçiliyə, milli maraqlara, əhalinin, gələcək nəslin sağlamlığına xidmət edir. Hər şey düzgün təşkil olunduqda idman özünü dövlətçiliyin amil​lə​rindən biri kimi biruzə verir.
� Mehriban Əliyeva. Azərbaycan idmanının qədim ənənələri. Azərbaycan – İRS. 2002. №11-12, səh.5.

